
கவசம் தவ வக்ஷ்யாமி ப⁴வஸங்க்ரமநாஶநம் ।
யஸ்ய ஜாபேந ஸித்³த்⁴யந்தி ஸர்வார்தா² நாதியத்நத:॥ 1॥
துளஸீ பாது மே நித்யம் ஶிரோவக்த்ரோஷ்ட²நாஸிகா: ।
ஶ்ரோத்ரநேத்ரலலாடம் ச ப்⁴ரூகபோலம் நிரந்தரம் ॥ 2॥
ஶ்ரீஸகீ² பாது மே கண்ட²ம் பு⁴ஜௌ வக்ஷஶ்ச கக்ஷகம் ।
ப்ரு’ஷ்ட²ம் ச பிட²ரம் ஸர்வம் ஸ்தநம் ஜாநூ ச ஹ்ரு’த்தடம் ॥ 3॥
ஶுபா⁴ பாதூத³ரம் நாபி⁴ம் பார்ஶ்வம் ஹஸ்தாங்கு³லிம் ததா² ।
ஜாட²ரம் வஹ்நிமகி²லம் கு³த³ம் ஜக⁴நகு³ஹ்யகம் ॥ 4॥
பாபஹாரிண்யவது மே ஊரூ ஸ்பி²ங்மாம்ஸஜாநுகம் ।
புண்யதா³ऽவது மே ஜங்கே⁴ பாதௌ³ நாரத³ஸேவிதா ॥ 5॥
யது³க்தம் யச்ச நோக்தம் மே யத்³பா³ஹ்யம் யத்ததா²ந்தரம் ।
ஸர்வாங்க³ம் பாது மே தே³வீ நாராயணமந: ப்ரியா ॥ 6॥
இதீத³ம் கவசம் தி³வ்யம் துலஸ்யா:ஸர்வஸித்³தி⁴க்ரு’த் ।
த்ரிஸந்த்⁴யம் யோ ஜபேத்தஸ்ய ஶ்ரீர்வித்³யாऽऽயுஶ்ச வர்த⁴தே ॥ 7॥
ப்ராசீ:ஷட்³ விலிகே²த்³ரேகா:² உதீ³சீம் பஞ்ச சைவ ஹி ।
ஸங்க்²யாநாம் விம்ஶதிஸ்தத்ர கோஷ்டா²நாம் து ப⁴விஷ்யதி ॥ 8॥
கோஷ்டே² கோஷ்டே²லிகே²த்பாத³ம் மந்த்ரஸ்யாஸ்ய யதா²க்ரமம் ।
பூ⁴ர்ஜே ரோசநயா வித்³வாந் கோஷ்ட²ம் குங்குமமிஶ்ரயா ॥ 9॥
யஸ்ய யந்த்ரமித³ம் மூர்த்⁴நி பு⁴ஜே கண்டே²ऽத²வா ப⁴வேத் ।
ஸங்க்³ராமே வ்யவஹாரே ச சோரவ்யாக்⁴ரப⁴யேஷு ச ॥ 10॥
மாரீப⁴யே வர்ஷப⁴யே நிர்கா⁴த ப⁴யபீடி³தே ।
க்ஷயாபஸ்மாரபீடா³ஸு ஸர்பவ்ரு’ஶ்சிகலூல(த )கே ॥ 11॥
தாபஜ்சரேऽத²வா ஶீதே நேத்ரரோகே³ ச து:³ஸஹே ।

ந தஸ்ய கிஞ்சித்³ து³ரிதமிஹாமுத்ர ச ஜாயதே ॥ 12॥
வந்த்⁴யா யா தா⁴ரயேத்³யந்த்ரம் அசிராத்புத்ரிணீ ப⁴வேத் ।
இதீத³ம் கவசம் ப்ரோக்தம் வாதே³ ச விஜயப்ரத³ம் ॥ 13॥
கோ³மயேந ம்ரு’தா³சைவ நிர்மாய ப்ரதிவாதி³நம் ।
லம்ப³மாநாம் தஸ்ய ஜிஹ்வாம் க்ரு’த்வா ச நிஹயா லிபேத் ॥ 14॥
வாமபாதே³ந சாக்ரம்ய தஜ்ஜிஹ்வாம் கவசம் ஜபேத் ।
அசிராத்தஸ்ய ஜிஹ்வாயா:ஸ்தம்போ⁴ ப⁴வதி ஸம்ஸதி³॥ 15॥
வஶ்யமாகர்ஷணம் சைவ ஸ்தம்ப⁴நோச்சாடநே ததா² ।
த்³வேஷணம் மாரணம் சைவ மந்த்ரேணாநேந விந்த³தி ॥ 16॥
விந்யஸ்தகவசோ யஸ்து மந்த்ரராஜேந மந்த்ரிதம் ।
ப⁴க்ஷயேத்து த்வசம் தஸ்ய வாக்பதித்வம் ந ஸம்ஶய:॥ 17॥
காம்யஸித்³தி⁴ர்மயோக்தா தே மோக்ஷஸித்³தி⁴ம் நிஶாமய ।
யோ நவைஸ்துளஸீபத்ரை:ஸாலக்³ராமஶிலார்சநம் ॥ 18॥
குர்யாத்புருஷஸூக்தேந தஸ்ய மோக்ஷ: கரே ஸ்தி²த: ।
வ்ரு’த்³த⁴பாத்³மத:

